
ՃԱՆԱՊԱՐՀԱՅԻՆ ՈԼՈՐՏԸ ԿԱՐԳԱՎՈՐՈՂ ԽՈՐՀՈՒՐԴ ՍՏԵՂԾԵԼՈՒ, ԽՈՐՀՐԴԻ ԿԱԶՄԸ ԵՎ ԱՇԽԱՏԱԿԱՐԳԸ ՀԱՍՏԱՏԵԼՈՒ ՄԱՍԻՆ


Ղեկավարվելով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասով և Հայաստանի Հանրապետության ճանապարհային ոլորտի կառավարումը արդյունավետ իրականացնելու նպատակով` Հայաստանի Հանրապետության կառավարությունը որոշում է.
1. Ստեղծել ճանապարհային ոլորտը կարգավորող  խորհուրդ:
2. Հաստատել`
1) ճանապարհային ոլորտը կարգավորող խորհրդի կազմը` համաձայն N 1 հավելվածի.
2) ճանապարհային ոլորտը կարգավորող խորհրդի աշխատակարգը՝ համաձայն N 2 հավելվածի:
3. Ճանապարհային ոլորտը կարգավորող խորհրդին` յուրաքանչյուր կիսամյակ Հայաստանի Հանրապետության կառավարություն ներկայացնել հաշվետվություն  ճանապարհային ոլորտը կարգավորող  խորհրդի աշխատանքների վերաբերյալ:
4. Հայաստանի Հանրապետության տրանսպորտի և կապի նախարարին` սույն որոշումն ուժի մեջ մտնելուց հետո մեկամսյա ժամկետում կազմակերպել Հայաստանի Հանրապետության ճանապարհային ոլորտը կարգավորող  խորհրդի առաջին նիստը:




Հավելված N 1
Հ Հ կառավարության 2014 թվականի ----------ի N ----Ն որոշման




Կ Ա Զ Մ
 
ՃԱՆԱՊԱՐՀԱՅԻՆ ՈԼՈՐՏԸ ԿԱՐԳԱՎՈՐՈՂ ԽՈՐՀՐԴԻ

 
Գ.Բեգլարյան              Հայաստանի Հանրապետության  տրանսպորտի և կապի  
նախարար, խորհրդի նախագահ
Վ. Տերտերյան	Հայաստանի Հանրապետության  տարածքային կառավարման նախարարի առաջին  տեղակալ, խորհրդի անդամ
Պ. Սաֆարյան	Հայաստանի Հանրապետության  ֆինանսների նախարարի  առաջին տեղակալ, խորհրդի անդամ
Գ. Բադալյան	Հայաստանի Հանրապետության   էկոնոմիկայի նախարարի  տեղակալ, խորհրդի անդամ
Խ. Հակոբյան	Հայաստանի Հանրապետության  բնապահպանության նախարարի  տեղակալ, խորհրդի անդամ
Ա. Այվազյան	Հայաստանի Հանրապետության  քաղաքաշինության նախարարի  տեղակալ, խորհրդի անդամ
Ե. Կիրակոսյան 		Հայաստանի Հանրապետության  արդարադատության նախարարի  տեղակալ, խորհրդի անդամ
Դ. Կարապետյան	Հայաստանի Հանրապետության  արտակարգ իրավիճակների նախարարի  տեղակալ, խորհրդի անդամ
Ս. Հովհաննիսյան	Հայաստանի Հանրապետության  կառավարությանն առընթեր  Հայաստանի Հանրապետության  ոստիկանության պետի տեղակալ, ոստիկանության գնդապետ, խորհրդի անդամ
	
Ա. Վարդանյան     	 <<Հայաստանի ավտոմոբիլային ճանապարհների տնօրինություն>> 
պետական ոչ առևտրային կազմակերպության  գլխավոր տնօրենի տեղակալ, խորհրդի քարտուղար (համաձայնությամբ)
 


 




Հավելված N 2
Հայաստանի Հանրապետության կառավարության 2014 թվականի ----------ի N ----Ն որոշման



ԱՇԽԱՏԱԿԱՐԳ
ՃԱՆԱՊԱՐՀԱՅԻՆ ՈԼՈՐՏԸ ԿԱՐԳԱՎՈՐՈՂ ԽՈՐՀՐԴԻ

I. ԸՆԴՀԱՆՈՒՐ ԴՐՈՒՅԹՆԵՐ
 1. Սույն աշխատակարգով կարգավորվում են  Հայաստանի Հանրապետության ճանապարհային ոլորտը կարգավորող  խորհրդի (այսուհետ` խորհուրդ) գործունեության կարգի հետ կապված հարաբերությունները:
2. Խորհուրդը միջգերատեսչական խորհրդակցական մարմին է, որի հիմնական նպատակն է Հայաստանի Հանրապետությունում ճանապարհային ոլորտի կարգավորման (այդ թվում՝ տեղեկատվության փոխանակումը) վերաբերյալ առաջարկությունների ներկայացումը համապատասխան մարմիններին:

 
II. ԽՈՐՀՐԴԻ ԳՈՐԾՈՒՆԵՈՒԹՅԱՆ ՈԼՈՐՏԸ
 
3. Խորհրդի գործառույթներն են`
1) Ընդհանուր օգտագործման բոլոր ճանապարհների նկատմամբ սահմանված ստանդարտների միասնական իրականացման, ինչպես նաև ճանապարհային ոլորտի քաղաքականության վերաբերյալ առաջարկությունների ներկայացումը
2) Ճանապարհների կառուցման, շահագործման և պահպանման տարեկան ծրագրերի կազմման աշխատանքների կարգավորման վերաբերյալ առաջարկությունների ներկայացումը
 3) Ճանապարհային ոլորտի միջնաժամկետ ծախսերի ծրագրերի մշակման աշխատանքների մեթոդական օժանդակության ապահովումը.
4) Ճանապարհային ակտիվների կառավարման համակարգի ներդրման աշխատանքներին օժանդակումը 
5) ճանապարհների պահպանման պլանավորման գործընթացի մոնիթորինգը
6) ճանապարհների կառուցման, շահագործման և պահպանման տարեկան ծրագրերի արդյունքների համադրումը
7) ճանապարհային ոլորտի բնագավառում միջոցառումների իրականացման գործընթացում պետական և մասնավոր, ինչպես նաև միջազգային համագործակցության կարգավորումը.

 
III. ԽՈՐՀՐԴԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ
 
4. Խորհուրդն իր աշխատանքները կազմակերպում է նիստերի միջոցով, որոնք գումարվում են առնվազն երեք ամիսը մեկ անգամ, ինչպես նաև արտահերթ նիստերի միջոցով` սույն աշխատակարգի 6-րդ կետին համապատասխան:
5. Խորհրդի նիստերը հրավիրում է խորհրդի նախագահը:
6. Խորհուրդն իր արտահերթ նիստերը գումարում է միջոցառումների իրականացման աշխատանքների ընթացքում առաջացած հրատապ հարցերի ու խնդիրների լուծման համար` խորհրդի նախագահի նախաձեռնությամբ կամ խորհրդի անդամների առնվազն 1/3-ի առաջարկությամբ:
7. Խորհրդի նիստն իրավազոր է, եթե դրան մասնակցում է խորհրդի կազմի առնվազն  2/3-ը: 
8. Խորհրդի որոշումներն ընդունվում են ձայների պարզ մեծամասնությամբ: Ձայների հավասարության դեպքում խորհրդի նիստի նախագահողի ձայնը վճռորոշ է:
9. Խորհրդի այն անդամը, ով համաձայն չէ խորհրդի ընդունած որոշմանը, ներկայացնում է իր գրավոր հատուկ կարծիքը, որը կցվում է որոշմանը:
10. Խորհրդի անդամները օրակարգի ձևավորման վերաբերյալ առաջարկությունները ներկայացնում են խարհրդի քարտուղարություն նիստից առնվազն 7 օր առաջ: Խորհրդի նիստի օրակարգը տրամադրվում է խորհրդի անդամներին և սույն աշխատակարգի 12-րդ կետով նախատեսված անձանց` նիստից առնվազն 3 աշխատանքային օր առաջ:
11. Խորհրդի աշխատանքներին խորհրդակցական ձայնի իրավունքով մասնակցում է խորհրդի քարտուղարը:
12. Խորհրդի աշխատանքներին խորհրդակցական ձայնի իրավունքով մշտապես հրավիրվում են պետական մարմինների ներկայացուցիչները, ինչպես նաև շահառուների խմբի ներկայացուցիչները:
13. Խորհրդի նիստերին կարող են մասնակցել փորձագետներ, զանգվածային լրատվության միջոցների և այլ շահագրգիռ կազմակերպությունների ներկայացուցիչներ:
14. Խորհրդի յուրաքանչյուր նիստ սկսվում է օրակարգի հաստատմամբ և նախորդ նիստի ընթացքում ընդունված որոշումների կատարման մասին քարտուղարի զեկուցմամբ:
15. Խորհրդի նիստի օրակարգում ընդգրկված հարցերը ներկայացնում է խորհրդի քարտուղարը:
16. Հարցի քննարկման ընթացքում խորհրդի անդամների կողմից նոր առաջարկներ ներկայացնելու կամ լրացուցիչ տեղեկատվություն ստանալու անհրաժեշտություն առաջանալու դեպքում հարցի քննարկումը տեղափոխվում է հաջորդ նիստ: Քարտուղարությունը պարտավոր է ապահովել պահանջվող տեղեկատվությունը, ինչպես նաև ներկայացված առաջարկությունների վերլուծությունը:
17. Խորհրդի նիստերն արձանագրվում են քարտուղարության կողմից:
18.  Խորհրդի նիստերի արձանագրությունները ստորագրում է  խորհրդի նիստի նախագահողը  և քարտուղարը:
18. Խորհրդի արձանագրությունը և որոշումները նիստից հետո երեք աշխատանքային օրվա ընթացքում քարտուղարությունը տրամադրում է խորհրդի անդամներին:
19. Խորհուրդը կարող է ստեղծել աշխատանքային խմբեր:

 
IV. ԽՈՐՀՐԴԻ ՆԱԽԱԳԱՀԸ
 
20. Խորհրդի նախագահը`
1) վարում է խորհրդի նիստերը.
2) ստորագրում է խորհրդի որոշումները.
3) իր բացակայության դեպքում խորհրդի անդամներից մեկին հանձնարարում է վարել խորհրդի նիստերը.
4) հանձնարարականներ է տալիս քարտուղարությանը.
5) բաշխում է պարտականությունները խորհրդի անդամների միջև.
6) ներկայացնում է  խորհուրդը Հայաստանի Հանրապետության կառավարությունում կամ այլ կազմակերպություններում կամ հանձնարարում է խորհրդի անդամներին խնդիրները ներկայացնել Հայաստանի Հանրապետության կառավարությունում կամ միջազգային կազմակերպությունների հետ իրականացնել քննարկումներ:
 
V. ԽՈՐՀՐԴԻ ԱՆԴԱՄՆԵՐԸ
 
21. Խորհրդի անդամն իր պաշտոնից ազատվելու պահից կորցնում է խորհրդին անդամակցությունը: Նրա փոխարեն խորհրդին անդամակցում է նույն պաշտոնը ստանձնած անձը:

VI. ԽՈՐՀՐԴԻ ՔԱՐՏՈՒՂԱՐՈՒԹՅՈՒՆԸ
 
22. Խորհրդի գործունեության կազմակերպչական աշխատանքները իրականացնում է խորհրդի քարտուղարությունը, որը գլխավորում է Խորհրդի քարտուղարը: Խորհրդի քարտուղարությունը <<Հայաստանի ավտոմոբիլային ճանապարհների տնօրինություն>> պետական ոչ առևտրային կազմակերպությունն է:
  23. Խորհրդի քարտուղարությունը`
1) նախապատրաստում է նիստի oրակարգին վերաբերող համապատասխան նյութերն ու կազմակերպում նյութերի տրամադրումը խորհրդի անդամներին.
2) ապահովում է խորհրդի նիստի որոշումների նախագծերի մշակումը.
3) հետևում է խորհրդի որոշումների կատարմանը 
4) վարում է խորհրդի աշխատանքների հետ կապված գործավարությունը.
5) գրանցում է խորհրդի անդամների ներկայացրած առաջարկությունները.
6) կազմակերպում է խորհրդի որոշումների տրամադրումը խորհրդի անդամներին և համապատասխան կազմակերպություններին:
7) Իրականացնում է սույն որոշմամբ սահմանված այլ լիազորություններ:























Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>>   որոշման  նախագիծը

ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագիծը մշակվել է «Իրավական ակտերի մասին» ՀՀ օրենքի հիման վրա: 
								       
Տ Ե Ղ Ե Կ Ա Ն Ք
ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>>   որոշման  նախագծի ընդունման կապակցությամբ պետական բյուջեում  ծախսերի և եկամուտների ավելացման կամ նվազեցման մասին

ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագծի ընդունումը Հայաստանի Հանրապետության 2014 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:
                                                                                                                                                                                                                                                                                                   
Ց Ա Ն Կ
ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագծի հեղինակների

ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>>  որոշման նախագիծը մշակվել է Հայաստանի Հանրապետության տրանսպորտի և կապի  նախարարության իրավաբանական վարչության կողմից:    							         	
Տ Ե Ղ Ե Կ Ա Ն Ք
ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման նախագծի ընդունումը  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
                                                                                                                                                                    
ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագծի ընդունման
	ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>> որոշման  նախագծի ընդունման նպատակն է  ապահովել Հայաստանի Հանրապետության և Ասիական զարգացման  բանկի միջև 2013 թվականի դեկտեմբերի 2-ին ստորագրված <<Ենթակառուցվածքների կայունության աջակցության ծրագրի փոխըմբռնման հուշագրով նախատեսված  միջոցառումների կատարումը և Հայաստանի Հանրապետությունում ստեղծել ճանապարհային ոլորտը կարգավորող խորհուրդ, որը ընդհանուր օգտագործման ճանապարհների (ներառյալ համայնքային ենթակայության) նկատմամբ կիրականացնի  միասնական մեկ քաղաքականություն:


Ա Մ Փ Ո Փ-  Տ Ե Ղ Ե Կ Ա Ն Ք 
ՀՀ կառավարության <<Ճանապարհային ոլորտը կարգավորող խորհուրդ ստեղծելու, խորհրդի կազմը եվ աշխատակարգը հաստատելու մասին>>  որոշման նախագծի վերաբերյալ շահագրգիռ մարմիններից ստացված առաջարկությունների և առարկություենների 


	N
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն

	1
	ՀՀ էկոնոմիկայի նախարարություն
14.01.2014թ. թիվ 01/66-14 
	Առարկություններ և առաջարկություններ չունի:
Միաժամանակ ճանապարհային ոլորտը համակարգող խորհրդի կազմում առաջարկում ենք ընդգրկել ՀՀ էկոնոմիկայի նախարարի տեղակալ Գառնիկ Բադալյանին
	

	2
	ՀՀ ֆինանսների նախարարություն 27.12.2013թ. թիվ 1/4.5-3/20468-13
	Ճանապարհային ոլորտը համակարգող խորհրդի կազմում ընդգրկելու նպատակով առաջարկում ենք ՀՀ ֆինանսների նախարարի առաջին տեղակալ Պավել Սաֆարյանի թեկնածությունը և այդ կապակցությամբ Նախագծի Հավելված N 1-ում «Հայաստանի Հանրապետության ֆինանսների նախարարի տեղակալ» բառերն անհրաժեշտ է փոխարինել «Հայաստանի Հանրապետության ֆինանսների նախարարի առաջին տեղակալ» բառերով:
Միաժամանակ առաջարկում ենք Նախագծի Հավելված N 2-ի 10-րդ կետում նշված «առնվազն 3 օր» բառերը փոխարինել «առնվազն 3 աշխատանքային օր» բառերով:

	Ընդունվել է նախագիը խմբագրվել է





Ընդունվել է նախագիծը խմբագրվել է

	3
	ՀՀ  հանրային ծառայությունները կարգավորող հանձնաժողով
13.01.2014թ. թիվ ՇԿ/3.2-41/5-14
	Հաշվի առնելով, որ ճանապարհային ոլորտի կարգավորումը դուրս է հանձնաժողովի իրավասությունների շրջանակից՝ հանձնաժողովը Հայաստանի Հանրապետության ճանապարհային ոլորտը համակարգող խորհրդի կազմում ընդգրկելու համար թեկնածության ներկայացումը և խորհրդի հետագա գործունեությանն իր մասնակցությունը գտնում է ոչ նպատակահարմար:

	Ընդունվել է նախագիծը խմբագրվել է

	4
	ՀՀ  քաղաշինության նախարարություն09.01.2014թ. թիվ 01/11.2/15-14
	Առարկություններ և առաջարկություններ չունի:
Միաժամանակ խորհրդի կազմում ընդգրկելու նպատակով ներկայացվում է                               ՀՀ քաղաքաշինության նախարարի տեղակալ` Անուշավան Այվազյանի թեկնածությունը
	

	5
	ՀՀ ոստիկանություն 13.01.2014թ. թիվ24/34
	Առարկություններ և առաջարկություններ չունի:
Միաժամանակ խորհրդի կազմում ընդգրկելու համար առաջարկվում է ՀՀ ոստիկանության պետի տեղակալ, ոստիկանության գնդապետ Ս. Հովհաննիսյանի թեկնածությունը:
	

	6
	ՀՀ բնապահպանության նախարարություն 17.01.2014թ. թիվ 1/04.3/10055-14
	առարկություններ և առաջարկություններ չունի:
	Միաժամանակ հայտնում եմ, որ ճանապարհային ոլորտը համակարգող խորհրդի կազմում ընդգրկելու համար ներկայացնում եմ ՀՀ բնապահպանության նախարարի տեղակալ Խաչիկ Հակոբյանի թեկնածությունը:

	

	7
	ՀՀ արտակարգ իրավիճակների նախարարություն
13.01.2014թ. թիվ 1/02.4/59-14
	առարկություններ և առաջարկություններ չունի:
Միաժամանակ ներկայացվում է ՀՀ արտակարգ իրավիճակների նախարարի տեղակալ Դավիթ Կարապետյանի թեկնածությունը՝  ճանապարհային ոլորտը համակարգող խորհրդի կազմում ընդգրկելու նպատակով:

	

	8
	ՀՀ տարածքայի կառավարման նախարարություն 
11.02.2014թ. թիվ 03/16/601-14
	Նախագծի վերնագրում և ամբողջ տեքստում «Ճանապարհային ոլորտը համակարգող խորհուրդ» բառերն առաջարկում ենք փոխարինել « Ճանապարհային ոլորտի աշխատանքների կազմակերպման խորհուրդ» բառերով՝ համապատասխան հոլովաձևերով։ կետում առաջարկում ենք ներառել հետևյալ գործառույթները.
Նախագծի հավելված N2-ի (այսուհետ՝ հավելված) 2-րդ կետն առաջարկում ենք շարադրել հետևյալ խմբագրությամբ.
	«2. Խորհուրդը միջգերատեսչական խորհրդակցական մարմին է, որի հիմնական նպատակն է Հայաստանի Հանրապետությունում ճանապարհային ոլորտի միջոցառումների կազմակերպումը, դրանց վերաբերյալ առաջարկությունների ներկայացումը համապատասխան մարմիններին (այդ թվում՝ տեղեկատվության փոխանակումը):
Հավելվածի 3-րդ կետի 1-ին ենթակետում (ներառյալ համայնքային ենթակայության) բառերն առաջարկում ենք հանել.
Հավելվածի 3-րդ կետի 2-րդ ենթակետում «համակարգումը» բառն առաջարկում ենք փոխարինել «վերաբերյալ առաջարկությունների ներկայացումը» բառերով.
Հավելվածի 3-րդ կետի 3-րդ ենթակետում «համակարգումը» բառն առաջարկում ենք փոխարինել «մեթոդական օժանդակության ապահովումը» բառերով.
Հավելվածի 3-րդ կետի 4-րդ ենթակետում «համակարգումը» բառն առաջարկում ենք փոխարինել «աշխատանքներին օժանդակումը» բառերով.
Հավելվածի 3-րդ կետի 6-րդ ենթակետում «իրականացման մոնիթորինգը» բառերն առաջարկում ենք փոխարինել «արդյունքների համադրումը» բառերով.
Հավելվածի 3-րդ կետի 7-րդ ենթակետում «համակարգումը» բառն առաջարկում ենք փոխարինել «օժանդակումը» բառով։

	Ընդունվել է մասնակի է համակարգող բառը փոխարինվել է կարգավորող բառով





Ընդունվել է նախագիծը խմբագրվել է 


Ընդունվել է նախագիծը խմբագրվել է

Ընդունվել է նախագիծը խմբագրվել է

Ընդունվել է նախագիծը խմբագրվել է
Ընդունվել է նախագիծը խմբագրվել է

Ընդունվել է նախագիծը խմբագրվել է

Ընդունվել է նախագիծը խմբագրվել է

	9
	ՀՀ արդարադատության նախարարություն 
11.02.2014թ. թիվ 01/775-14 
	     Միաժամանակ առաջարկում ենք ճանապարհային ոլորտը համակարգող խորհրդի կազմում ընդգրկել ՀՀ արդարադատության նախարարի տեղակալ Ե. Կիրակոսյանին:  
       1. «Ճանապարհային ոլորտը համակարգող խորհուրդ ստեղծելու, խորհրդի կազմը և աշխատակարգը հաստատելու մասին» Հայաստանի Հանրապետության կառավարության  որոշման նախագծում /այսուհետ՝ նախագիծ/ «2013» թիվն անհրաժեշտ է փոխարինել «2014» թվով:
      2. Նախագծի կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին, մասնավորապես` 3-րդ կետը կրկնվում է:
      3. Նախագծի 4-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի 1-ին մասի պահանջները:
      4.Նախագծի հավելված 1-ն անհրաժեշտ է խմբագրել՝ նկատի ունենալով ՀՀ Նախագահի 2007 թվականի հուլիսի 18-ի «ՀՀ կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի պահանջները, մասնավորապես՝ «նախագահի տեղակալ» և «խորհրդի քարտուղար» բառերից հետո անհրաժեշտ է լրացնել «/համաձայնությամբ/» բառը:
      5. Նախագծի հավելված 2-ի 1-ին կետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջները, մասնավորապես՝ «սահմանվում է» բառերն անհրաժեշտ է փոխարինել «կարգավորվում են», իսկ «կարգը» բառը՝ «կարգի հետ կապված հարաբերությունները» բառերով:
     6. Նախագիծն անհրաժեշտ է համաձայնեցնել շահագրգիռ մարմինների հետ:



	Ընդունվել է նախագիծը խմբագրվել է

Ընդունվել է նախագիծը խմբագրվել է



Ընդունվել է նախագիծը խմբագրվել է


Ընդունվել է նախագիծը խմբագրվել է


Ընդունվել է նախագիծը խմբագրվել է




Ընդունվել է նախագիծը խմբագրվել է



Ընդունվել է 











